
ᑲᐧᔭᐠ ᑲᐧᔭᒋᐠ
ᐁᑲᐧ ᑭᐡᐱᐣ ᑭᒋᐃᔑᓭᐠ ᐃᐃᒪ 
ᑭᑕᔑᑫᐃᐧᓂᐠ, ᐃᔭᑲᓇ ᐊᐧᐁᐧᓇᒋᑫᐠ  
ᒥᐡᑯᐨ ᑲᐧᔭᐠ ᒋᐃᐧᒋᐦᐃᑯᔦᐠ

ᐁᑲᐧ ᓴᑭᑐᐣ ᑭᑎᔑᑭᔑᐁᐧᐃᐧᐣ
ᐃᔑᑭᔑᐁᐧᐃᐧᐣ ᒥᓇ ᐊᓂᔑᓇᐯᐃᐧ 
ᐱᒪᑎᓱᐃᐧᐣ ᑭᐦᑭᓄᐦᐊᒪᑫᐃᐧᓇᐣ 
ᑲᒥᑫᐧᐊᐧᐨ ᐊᓂᔑᓇᐯᐊᐧᑎᓯᐃᐧᐣ 
ᐊᓄᑭᓇᑲᓇᐠ

ᑭᐡᑎᑫᐃᐧᐣ 101
ᐁᑲᐧ ᐊᐧᐁᐧᓇᑲᒥᑲᐦᐃᑫᐣ ᒥᓇ ᑲᑫᐧᑭᑫᐣᑕᐣ 
ᑭᐡᑎᑫᐃᐧᐣ ᑭᑕᔑᑫᐃᐧᓂᐠ





ᓯᑲᐧᐣ. ᓯᑲᐧᐣ. ᐁᑲᐧ ᐊᒥᐁᐧ ᐊᐱᐣ ᐊᔕᔾ ᒥᓇ ᐁᒪᒋᐅᐡᑭᓭᑭᐣ ᑭᔑᑲᐣ. 
ᐁᐧᑲ ᐅᐅᒪ ᐱᒧᒋᑫᐃᐧᓂᐠ (SLFNHA), ᒪᐊᐧᐨ ᑲᐧᔭᐠ ᓂᒪᒪᐃᐧ 
ᒪᒋᑕᒥᐣ ᒥᐡᑯᐨ ᑲᐧᔭᐠ ᒋᐃᔑᓇᑲᐧᐠ ᐅᐅᐁᐧ ᑲᔭᓄᑭᑕᒪᑯᔦᐠ 

ᐁᑲᐧ ᑲᑭᒪᑕᑭᓯᐨ ᓂᐦᑭᐱᓯᑦ 1, 2024 ᐱᒧᒋᑫᐃᐧᐣ (SLFNHA) ᐅᑭᒪᒋᑐᐣ 
ᑲᐱᒥᑕᐸᓇᑲᓄᐊᐧᐨ ᐅᑕᑯᓯᐠ ᐃᐃᒪ ᑕᐣᑕ ᐯ ᑭᒋᑕᐃᐧᓂᐠ (ᐁᑲᐧ ᐁᐦᐊᐠ 
ᐁᑕ ᐁᐧᑭᑕᐧᐣᐠ ᐁᑲ ᑲᑲᐯᔑᐊᐧᐨ ᑲᐃᓇᑲᓄᐊᐧᐨ). ᐁᑲᐧ ᑭᐡᐱᐣ ᓇᑕᐁᐧᐣᑕᒪᐣ 
ᒋᓇᒋᑕᐸᓂᑯᔭᐣ ᐸᑭᒋᐃᐧᓂᐠ ᓇᐣᑕ ᑲᐯᔑᐃᐧᑲᒥᑯᐠ ᓇᐣᑕ ᐊᑯᓯᐃᐧᑲᒥᑯᐠ 
ᐁᐃᐧᔑᑕᐸᓯᔭᐣ, ᐱᒧᒋᑫᐃᐧᐣ (SLFNHA) ᐅᑐᑕᐸᓇᐣ ᑲᐱᓇᐢᑲᐠ! ᐁᑲᐧ 
ᐱᐊᐧᐱᑯᐠ ᐃᓇᐱᐣ ᐊᓂᐣ ᑫᑐᑕᒪᐣ ᐅᐅᒪ www.slfnha.com. 
ᐁᑲᐧ ᒪᐊᐧᐨ ᓂᑕᓄᑭᓇᑲᓂᓇᓇᐠ ᑭᒋᐊᓄᑭᐊᐧᐠ ᑫᒋᓇᐨ ᐅᐅᐁᐧ ᐃᐧᒋᐦᐃᐁᐧᐃᐧᐣ 
ᒋᑕᑲᐧᐠ. ᐁᑲᐧ ᐅᐅᐁᐧ ᑲᐃᒋᑲᑌᐠ ᐅᐡᑭ ᒪᒋᒋᑫᐃᐧᓇᐣ ᒥᓇ ᐅᓇᒋᑫᐃᐧᓇᐣ 
ᒋᑕᑲᐧᑭᐣ, ᒥᓇ ᒋᑕᑲᐧᐠ ᐃᐧᒋᐦᐃᐁᐧᐃᐧᑲᒥᐠ, ᒥᓇ ᐅᐡᑭ ᐊᓄᑭᓇᑲᓇᐠ 
ᒋᔭᓄᑭᐦᐊᑲᓄᐊᐧᐨ ᒥᓇ ᐅᐡᑭᑕᐸᓇᐠ ᒋᐊᑕᐊᐧᓂᐊᐧᐠ – ᐅᐅᐁᐧ ᐃᐧᐸᐨ 
ᑲᐃᒋᑲᑌᐠ. ᑲᐃᐧᐣ ᐅᐅᐁᐧ ᒋᐁᐧᑕᐠ, ᓴᑯᐨ ᑭᓇᓇᑯᒥᑯᓇᐊᐧ ᑲᐱᐃᐧᔦᐠ.
ᐁᑲᐧ ᓄᑭᒣᑫ ᑲᐊᒋᓭᑭᐣ ᑲᐯᔑᐃᐧᓇᐣ ᒥᓇ ᐱᒧᒋᑫᐃᐧᓇᐣ ᐅᐅᒪ ᑕᐣᑕ ᐯ 
ᑭᒋᑕᐃᐧᓂᐠ, ᓂᑐᓂᑲᓂᑕᒪᑫᒥᓇᓇᐠ ᑭᐃᑭᑐᐊᐧᐠ ᑕᐱᐡᑯᐨ ᒋᐃᐧᒋᔭᔭᐠ 
ᐅᐅᒪ ᐊᐃᐧᔭᐠ ᑲᑲᐯᔑᐊᐧᐨ ᑭᒋᑕᐃᐧᓂᐠ. ᐁᑲᐧ ᐅᐅᐁᐧ ᑲᑐᒋᑲᑌᐠ, ᐊᒥᐁᐧ 
ᐱᑯ ᑫᐃᔑᐱᒥ ᐃᐧᑕᓄᑭᒪᔭᑲᐧ ᑲᐃᐧᑕᓄᒪᔭᐠ ᒥᓇ ᒋᓇᓇᑲᒋᑐᔭᐠ ᐊᓂᐣ 
ᑫᐃᔑᓇᑲᐧᓂᓂᑫᐧᐣ ᐊᓂ ᓂᑲᐣ.
ᐁᑲᐧ ᐅᑫᐧᓂᐊᐧᐣ ᒣᑲᐧᐨ ᐅᐡᑭ ᒪᒋᒋᑫᐃᐧᓇᐣ ᑕᑲᐧᑭᐣ ᑕᐣᑕ ᐯ, ᐱᒧᒋᑫᐃᐧᐣ 
(SLFNHA) ᐊᒥᐁᐧ ᐱᑯ ᑫᐃᔑᐱᒥ ᒪᒋᑐᒋᐣ ᑫᑯᓇᐣ ᐃᐃᒪ ᐊᐧᓂᓇᐊᐧᑲᐠ. 
ᐁᑲᐧ ᐅᑕᓇᐠ ᑲᑭᔭᐦᑭᐊᐧᐠ ᓂᑭᑕᐃᐧᓇᒥᓇᐸᐣ ᐅᐡᑭ ᐊᑯᓯᐃᐧ ᑲᐯᔑᐃᐧᑲᒥᐠ 
(ᐁᑲᐧ ᑭᑲᐯᔑᐃᐧᑲᐧᒥᑯᐊᐧᓄᐸᐣ ᐱᐅᑕᓇᐠ) ᒪᐊᐧᐨ ᓂᒧᓀᐣᑕᒥᐣ ᐁᐃᐧᑕᒪᐠ 
ᒋᓇᓇᑯᒥᓇᓂᐊᐧᐠ ᒍᐣᐱᓯᑦ ᐅᐅᐁᐧ ᐅᐡᑭ ᑲᐯᔑᐃᐧᑲᒥᐠ ᐅᒋ, ᒥᓇ ᑯᑕᐠ 
ᐊᑯᓯᐃᐧ ᑲᐯᔑᐃᐧᑲᒥᑯᐟ (ᑲᑭᑲᐯᔑᐃᐧᑲᐧᒥᑯᐊᐧᑭᐸᐣ).
ᐁᑲᐧ ᐅᑫᐧᓂᐊᐧᐠ ᐊᑯᓯᐃᐧ ᐊᓄᑭᓇᑲᓇᐠ, ᒥᓄ ᐃᐧᒋᐦᐃᐁᐧᐃᐧ, ᐊᔕᔾ 
ᐊᓂᒥᔑᓂᐊᐧᐠ ᐃᐃᒪ ᐃᐧᐣᓂᐯᐠ. ᐁᑲᐧ ᐅᑫᐧᓂᐊᐧᐠ ᐊᓄᑭᓇᑲᓇᐠ ᑲᐊᔭᐊᐧᐨ 
ᐊᐧᓂᓇᐊᐧᑲᐠ ᒥᓇ ᑕᐣᑕ ᐯ ᑭᒋᑕᐃᐧᓂᐠ, ᒥᓇ ᐃᐧᒋᐦᐃᐁᐧᐃᐧ ᐊᓄᑭᓇᑲᓇᐠ 
ᐅᐅᒪ ᐊᔭᐊᐧᐠ ᒋᐃᐧᒋᐦᐃᑯᔦᐠ. ᐁᑲᐧ ᐊᔕᔾ ᒪᒪᐤ ᓂᐦᓯᐊᐧᐠ ᑕᐱᐡᑯᐨ 
ᐃᐧᒋᐦᐃᐁᐧᐃᐧᓇᐣ ᑲᒥᓇᐊᐧᐨ ᐱᒧᒋᑫᐃᐧᐣ (SLFNHA) ᐅᑕᑯᓯᐣ ᒣᑲᐧᐨ 
ᑲᒪᒐᐊᐧᐨ ᐅᑕᔑᑫᐃᐧᓂᐊᐧᐠ ᒥᓇ ᑲᓇᑲᓇᐊᐧᐨ ᐅᑎᐯᐣᒋᑫᐃᐧᓂᐊᐧᐣ ᐃᐃᒪ 
ᐅᑕᔑᑫᐃᐧᓂᐊᐧᐠ ᐅᒋ. ᐁᑲᐧ ᑫᒋᓇᐨ ᐱᑲᐧᓇᐱ ᑲᓄᓂᑯᐠ ᒋᐃᐧᒋᐦᐃᑯᔦᐠ. 
ᐊᒥᐁᐧ ᐅᑫᐧᓂᐊᐧᐠ ᑲᐅᒋᐊᔭᐊᐧᐨ ᒋᐃᐧᒋᐦᐃᑯᔦᑲᐧ.
ᐁᑲᐧ ᐃᐡᑲᐧᔭᐨ, ᑭᐊᐧᐸᑕᓇᐊᐧᑐᐠ ᐅᐅᐁᐧ ᐅᑎᐸᒋᒧ ᐸᐦᑭ ᐁᒪᔭᑭᓇᑲᐠᐧ. 
ᐁᑲᐧ ᐅᑫᐧᓂᐊᐧᐠ ᐊᓄᑭᓇᑲᓇᐠ ᐊᒥᐁᐧ ᐱᑯ ᑫᐃᔑᐱᒥ ᐸᐸᑭᑎᓇᒧᐊᐧᐨ 
ᐅᑎᐸᒋᒧᐃᐧ ᐯᐸᓄᐣ, ᒥᓇ ᐱᑯ ᑲᐧᔭᐠ ᒋᐃᔑᓇᑲᐧᐠ ᑎᐸᒋᒧᐃᐧᐣ ᐯᐸᐣ. ᐁᑲᐧ 
ᐊᐱᐣ ᐅᐅᐁᐧ ᑲᐱᒥᐊᓄᑲᑕᒪᐠ, ᐊᐦᐃ ᑲᔦ ᓂᐃᐧᔭᑐᒥᐣ ᐃᐧᑕᒪᑫᐃᐧ ᒥᓇ 
ᑭᐦᑭᓄᐦᐊᒪᑫᐃᐧ ᑐᒋᑫᐃᐧᓇᐣ ᑕᐱᐡᑯᐨ ᐅᐅᐁᐧ ᐱᒧᒋᑫᐃᐧᐣ (SLFNHA) 
ᐅᐱᒧᒋᑫᐃᐧᓇᐣ ᐅᒋ, ᓇᓇᑲ ᐱᑯ ᑫᑯᓇᐣ ᑲᑎᐸᒋᒋᑲᑌᑭᐣ, ᐊᓂᔑᓇᐯᐃᐧ 
ᐱᒪᑎᓱᐃᐧᐣ ᒥᓇ ᐊᓂᔑᓇᐯᒧᐃᐧᐣ ᐊᐸᒋᒋᑲᓇᐣ, ᐁᑲᐧ ᑕᔑᑫᐃᐧᐣ 
ᐅᑎᐸᒋᒧᐃᐧᓇᐣ ᒥᓇ ᐅᒪᓯᓇᐦᐃᑫᐃᐧ ᑎᐸᒋᒧᐃᐧᓇᐣ.
ᐁᑲᐧ ᐊᐱᐣ ᑲᐃᐧᔭᓂ ᓯᑲᐧᓂᑐᔭᐠ, ᑭᐃᐧᑕᒪᑯᓇᐊᐧ ᒋᐊᔭᑲᐧᒥᓯᔦᐠ, ᑐᑲᐣ 
ᐊᐦᑭᑲᐠ ᑲᑕᔑ ᓇᑕᐁᐧᐣᒋᑫᔦᐠ. ᐁᑲᐧ ᑲᔭᑎᓭᐠ ᑭᔑᑲ ᐁᐡᑲᑦ ᑲᐃᐧᐣ 
ᒋᑭᑫᐣᑕᒪᐠ ᐊᓂᐣ ᒪᔭᑦ ᐁᐃᔑᓭᑫᐧᐣ ᐸᐸᒥᔭᐃᐧᓂᐠ ᐅᒋ. ᐁᑲᐧ ᐅᐅᐁᐧ 
ᑲᐃᑭᑐᔭᐣ, ᓂᐸᑯᓭᓄᑦ ᒋᒧᓀᐣᑕᒣᐠ ᐊᐧᐃᐧᒋᐊᐧᑕᐧ ᑭᑎᐯᐣᒋᑫᐃᐧᐣ ᒥᓇ 
ᑭᑐᑌᒪᐠ ᐊᑲᐧᒋᐠ.

ᑲᑎᐸᒋᒧᐨ ᐅᐊᐧᐁᐧ 

ᒪᐧᓂᑲ ᐦᐁᒥᐊᐧᐣ
ᑭᒋᐅᑭᒪ ᐅᐅᒪ 

ᐱᒧᒋᑫᐃᐧᓂᐠ

61 Queen Street
PO Box 1300

Sioux Lookout, ON 
P8T 1B8 

ᐅᑎᐸᒋᒧ ᑲᐅᔑᑐᐊᐧᐨ ᒥᓇ ᑲᒥᑫᐧᐊᐧᐨ 
ᐅᑫᐧᓂᐊᐧᐠ ᐱᒧᒋᑫᐃᐧᐣ (SLFNHA) 

ᐊᔭᒥᐦᐃᑐᐃᐧᐣ ᐱᒧᒋᑫᐃᐧᐣ.

ᑲᑭᐅᔑᑐᐨ: ᑲᐟᐢᐸᐧ ᐅᔑᐱᐦᐃᑫᐃᐧᐣ

ᑭᐡᑎᑫᐃᐧᐣ 

ᐊᓂᐣ ᓂᐦᒋ? 
ᑕᔾᕑᐁᓫ ᒧᓂᔭᐢ, ᐅᐡᑲᑎᓯᐃᐧ ᐊᓄᑭᓇᑲᐣ

ᑲᑲᐧᔭᒋᒋᑲᑌᑭᐣ ᒪᒋᔭᒧᐦᐃᐁᐧᐃᐧᓇᐣ ᒥᓇ ᑲᐯᔑᐃᐧᓇᐣ 
ᑲᑕᑲᐧᑭᐣ
ᕊᑭᑐᓐ ᑭᑕᐊᓂᔑᓇᐯᒧᐎᓐ

ᑭᓂᑲᐧᓂᔭᐦᐃᐠ ᓂᒥᐃᐧᐣ ᐃᔑᓭᐃᐧᐣ

ᑲᑎᐸᒋᒋᑲᑌᑭᐣ

981 Balmoral St. 
Suite 200

Thunder Bay, ON
P7B 0A6

ᐁᑲᐧ ᐃᐧᑕᓄᑭᒥᔑᓇᑦ
www.SLFNHA.com

@SLFNHA

@SLFNHA

@SLFNHAComms

@SLFNHA

ᑲᑭᓇ ᐅᑫᐧᓂᐊᐧᐣ ᐅᑎᐯᐣᑕᓇᐣ. ᐁᑲᐧ 
ᐅᑫᐧᓂᐊᐧᐣ ᑲᐸᑭᑎᓂᑲᑌᑭᐣ ᐅᐅᒪ 

ᑎᐸᒋᒧᐃᐧᓂᐠ ᑲᐃᐧᐣ ᐸᑲᐣ ᑕᐃᓇᐸᑕᓄᐣ, 
ᐅᐅᐁᐧ ᒥᓯᐁᐧ ᑲᐃᒋᑲᑌᐠ, ᐸᓂᒪ ᐁᑕ 

ᐃᑭᑐᐨ ᐱᒧᒋᑫᐃᐧᐣ (SLFNHA).

ᓇᓇᑕᐃᐧᑭᑫᐣᒋᑫᐃᐧᓇᐣ, ᑲᑫᐧᑌᐃᐧᓇᐣ, 
ᐃᑭᑐᐃᐧᓇᐣ, ᐁᑲᐧ ᑎᐸᒋᒧᐃᐧᓇᐣ ᐅᐅᒪ 

ᐃᔑᑭᑐᐣ: 
communications@slfnha.com

ᒐᑲᑌᐢᒋᑲᐣ: ᐱᑲᐣᒋᑲᑦ

ᑭᐡᑎᑫᐃᐧᐣ 101: ᐁᑲᐧ ᐊᐧᐁᐧᓇᑲᒥᑲᐦᐃᑫᐣ ᒥᓇ ᑲᑫᐧᑭᑫᐣᑕᐣ 
ᑭᐡᑎᑫᐃᐧᐣ ᑭᑕᔑᑫᐃᐧᓂᐠ

ᑲᐃᔑᓇᑭᐡᑭᑲᑌᑭᐣ ᐅᐅᐁᐧ ᑕᔑᑫᐃᐧ ᒥᓄᔭᐃᐧᓇᐣ

ᐁᑲᐧ ᐊᓂᔑᓂᓂᐃᐧ ᑕᔑᑫᐃᐧᓇᐣ 
ᐅᐅᒪ ᑭᐁᐧᑎᓄᐣᐠ ᒪᐊᐧᐨ ᐅᒪᐡᑲᐃᐧ 
ᐃᐧᒋᐃᐧᑕᓇᐊᐧ ᐊᐦᑭᓂ. ᐁᑲᐧ ᒥᔑᐣ 
ᐊᐃᐧᔭᐠ ᐊᒥᐁᐧ ᐁᐃᔑᐱᒥᐅᑕᒋᐅᐊᐧᐨ 
ᒥᓇ ᒪᐡᑭᑭᐣ ᐁᐅᑎᓇᒧᐊᐧᐨ ᐅᐅᒪ 
ᐊᐦᑭᑲᐠ ᒥᓇ ᓂᐦᐱᑲᐠ. ᐁᑲᐧ ᐊᑎᐟ 
ᐊᐃᐧᔭᐠ ᒪᐊᐧᐨ ᐅᒧᓀᐣᑕᓇᐊᐧ 
ᐁᑭᐡᑎᑫᐊᐧᐨ ᑲᓂᐦᐱᓂᓂᐠ. ᐁᑲᐧ ᒥᔑᐣ 
ᑕᔑᑫᐃᐧᓇᐣ ᐅᑐᓇᑐᓇᐊᐧ ᒋᑭᐡᑎᑫᐊᐧᐨ 
ᒥᐡᑯᐨ ᐊᐃᐧᔭᐠ ᒋᐃᐧᒋᐦᐃᑯᐊᐧᐨ ᑲᐧᔭᐠ 
ᒋᐱᒪᑎᓱᐊᐧᐨ ᒥᓇ ᑲᐧᔭᐠ ᒥᒋᒪᐣ 
ᒋᐊᐸᒋᑐᐊᐧᐨ.
ᐁᑲᐧ ᐊᑎᐟ ᐅᑫᐧᓂᐊᐧᐣ ᑐᒋᑫᐃᐧᓇᐣ 

ᒥᓂᓴᐣ ᒥᓇ ᒪᐡᑯᔑᐃᐧᒥᒋᒪᐣ 
ᒋᓂᑕᐃᐧᑭᑐᐊᐧᐨ. ᐁᑲᐧ ᓄᑭᒣᑫ, 
ᐱᒧᒋᑫᐃᐧᐣ (SLFNHA) ᑲᑭᐱᑎᓇᒧᐊᐧᐨ 
ᐊᑯᓱᐃᐧᓇᐣ (PCD) ᐊᓄᑭᓇᑲᓇᐠ ᓂᐡᑕᑦ 
ᑭᐡᑎᑫᐃᐧ ᑭᐦᑭᓄᐦᐊᒪᑫᐃᐧᐣ ᐅᑭᑐᑕᓇᐊᐧ 
ᐃᐃᒪ ᑕᐣᑕ ᐯ. ᐁᑲᐧ ᓂᐦᓯᐣ ᑕᔑᑫᐃᐧᓇᐣ 
ᑭᐃᔕᐊᐧᐠ.
ᐁᑲᐧ ᐅᐅᒪ ᑲᑭᑕᔑᑐᒋᑲᑌᐠ ᕑᐅᐟᐢ 
ᑕᔑᑫᐃᐧᐣ ᒥᒋᑦ ᐱᒧᒋᑫᐃᐧᑲᒥᑯᐠ 
(RCFC). ᐅᐊᐧᐁᐧ ᐱᕑᐁᐣᑕᐣ ᑭᕑᐊᐣᐟ 
ᑲᐅᒋᐨ ᑲᐃᐧᓂᐸᐨ G ᑭᐡᑎᑫᐃᐧᑲᒥᑯᐠ 
ᐅᑭᓂᑲᓂᐡᑲᐣ ᑭᐦᑭᓄᐦᐊᒪᑫᐃᐧᐣ. ᐁᑲᐧ 
ᐱᕑᐁᐣᑕᐣ ᐅᑭᑫᐣᑕᐣ ᒪᑲᑌᐊᐧᑲᒥᐠ 

ᑲᐃᔑᓇᑲᐧᐠ, ᒥᓇ ᓂᑕᐃᐧᑭᒋᑲᓇᐣ 
ᑲᐊᐸᑕᓂᓂᐠ. ᐁᑲᐧ ᑲᔦ ᐱᑎᑲᒥᐠ 
ᓂᑕᐃᐧᑭᒋᑫᐃᐧᐣ ᐅᑭᐊᓂᒧᑕᐣ ᑐᑲᐣ 
ᐊᐧᑲᐦᐃᑲᓇᐣ ᑲᐊᐸᑕᑭᐣ. ᐁᑲᐧ ᐁᕑᐊᐣ 
ᐱᑯᓫ, ᑲᓂᑲᓂᐡᑲᐠ RCFC, ᑭᐊᐧᐸᑕᐦᐃᐁᐧ 
ᐱᒧᒋᑫᐃᐧᑲᒥᐠ. ᐁᑲᐧ ᑲᑭᐃᐧᒋᑕᐧᐊᐧᐨ 
ᐅᑭᑭᑫᐣᑕᓇᐊᐧ ᐅᐅᐁᐧ ᐊᓄᑭᐃᐧᐣ 
ᐅᑫᐧᓂᐊᐧᐠ ᐅᐡᑲᑎᓴᐠ, ᐃᐡᑯᓄᐃᐧᑲᒥᑯᐣ, 
ᒥᓇ ᑭᒋᐦᐊᔭᐠ.
ᐁᑲᐧ ᐁᕑᐊᐣ ᑭᐦᑭᓄᐦᐊᒪᑫᐃᐧᐣ 
ᐅᑭᐸᑭᑎᓇᐣ ᐁᑭᐃᐧᒋᔭᐨ ᐊᐃᐧᔭᐣ ᒋᓂᑕ 
ᑭᐡᑎᑫᓂᐨ. ᐁᑲᐧ ᐊᑎᐟ ᑲᑭᐃᐧᒋᑕᐧᐊᐧᐨ 
ᐅᑭᐸᑭᑎᓇᓇᐊᐧ ᐊᓂᐣ ᑫᑐᑕᒧᐊᐧᐨ 

ᐅᐅᐁᐧ ᑭᑕᑯᐁᐧᐸᐦᐊᐣ SLFNHA ᑕᔑᑫᐃᐧᐣ ᑭᐡᑎᑫᐃᐧᐣ ᐊᓄᑭᑲᒋᑫᐃᐧᐣ ᒪᓯᓇᐦᐃᑲᐣ ᐅᐅᒪ  
www.slfnha.com/resources ᓇᐣᑕ ᓴᐸᐧᑌᐱᑐᐣ ᐅᐅᐁᐧ QR ᐊᑭᑕᓱᐣ!

ᑭᐡᑎᑫᐊᐧᐨ ᑲᐃᔑᑕᐊᐧᐨ. ᐁᑲᐧ ᑯᑕᑭᔭᐠ ᐅᑕᓄᑲᑕᓇᐊᐧ 
ᒋᐅᔑᑐᐊᐧᐨ ᑭᐡᑎᑲᓇᐣ ᐊᑲᐧᒋᐠ ᐃᐡᑯᓄᐃᐧᑲᒥᑯᐣ.
ᑕᑭᔑᓇᑲᐧᐣ ᒋᑭᐡᑎᑲᓂᐊᐧᐠ ᑭᐁᐧᑎᓄᐠ. ᐁᑲᐧ ᒥᔑᐣ 
ᑲᑲᐯᔑᐊᐧᐨ ᐊᔕᔾ ᒥᔑᓂᔭᐦᑭ ᑭᐱᑭᐡᑎᑫᐊᐧᐠ. ᓴᑯᐨ 
ᐁᐡᑲᑦ ᑭᐱᐊᓂᒥᓭᓂ ᐅᐅᐁᐧ ᑲᑭᐃᐧᑐᑕᒧᐊᐧᐨ. ᑐᑲᐣ 
ᑲᐅᓴᒥᑕᑲᔭᓂᐠ ᓇᐣᑕ ᐅᓴᑦ ᐊᒋᓇᐃᐧᐢ ᑲᑭᔑᐊᐧᔭᓂᐠ. 
ᐁᑲᐧ ᐊᒥᐁᐧ ᐁᑲ ᑌᐯᐤ ᑫᑯᓇᐣ ᐁᑭᓂᑕᐃᐧᑭᐣ. ᐃᐧᐸᐨ 
ᑲᑕᑲᔭᐠ, ᒥᓇ ᑲᐸᐧᑕᐃᐧ ᑭᔑᐊᐧᔭᐠ ᐊᓂᒥᒋᑫᒪᑲᓄᐣ.
ᐁᑲᐧ ᒥᔑᓇᐧᔦᐠ ᐃᔑᓇᑲᐧᐣ ᒋᑐᒋᑲᑌᐠ ᑭᐡᑎᑲᓂᐊᐧᐠ 
ᐃᐃᒪ ᑭᑕᔑᑫᐃᐧᓂᓇᓇᐣ, ᒥᓇ ᐱᑯ ᐊᐦᐃ ᒪᑲᑌᐊᐧᑲᒥᐠ 
ᑲᔭᐸᒋᒋᑲᑌᐠ ᐊᓂᐣ ᒪᔭᑦ ᑫᐃᔑᓇᑲᐧᐠ, ᒥᓇ 
ᑲᒪᐊᐧᑐᓂᑲᑌᐠ ᑭᒧᐊᐧᓇᐳ ᒋᓂᐱᐃᐧᒋᑲᑌᑭᐣ ᒪᐡᑯᔑᐣ, 
ᒥᓇ ᒋᐅᔑᒋᑲᑌᐠ ᐅᐅᒪ ᑲᑕᔑᑭᐡᑎᑲᓂᐊᐧᐠ ᒥᐡᑯᐨ 
ᑭᓇᐧᑲᐡ ᒋᐱᒥᓭᐠ ᑭᐡᑎᑫᐃᐧᐣ.
ᐁᑲᐧ ᑲᔦ ᒥᔑᓇᐧᔦᐠ ᐃᔑᐃᐧᒋᐦᐃᐁᐧᒪᑲᓄᐣ 
ᑕᔑᑫᐃᐧ ᑭᐡᑎᑲᓇᐣ. ᐁᑲᐧ ᑭᐡᑎᑫᐃᐧᐣ ᑫᑯᓇᐣ 
ᐅᑐᒋᑭᐦᑭᓄᐦᐊᒪᑯᓇᐊᐧ ᐊᐃᐧᔭᐠ. ᐁᑲᐧ ᒥᔑᓇᑎᑭᐣ 
ᑭᐡᑎᑫᐃᐧᓇᐣ ᑲᐧᔭᐠ ᑕᐃᔑᓇᑲᐧᐣ ᒥᒋᑦ, ᒥᓇ ᒋᐃᐧᒋᐦᐃᑯᐨ 
ᑕᔑᑫᐃᐧᐣ. ᐁᑲᐧ ᒥᔑᓇᑎᑭᐣ ᒪᐡᑯᔑᐃᐧ ᒥᒋᒪᐣ ᐊᐃᐧᔭᐠ 
ᐅᑲᐃᐧᒋᐦᐃᑯᓇᐊᐧ ᒋᒥᓄᓴᐦᐃᑯᐊᐧᐨ. ᒥᓇ ᐊᐦᑭᑲᐠ 
ᐅᑕᒋᑫᐊᐧᐨ ᑲᐃᐧᐣ ᑕᔭᑯᓯᓯᐊᐧᐠ ᑐᑲᐣ ᔓᑲᐊᐧᐱᓀᐃᐧᐣ.
ᐁᑲᐧ ᐊᐊᐧᔑᒣ ᐃᐧᑭᑫᐣᑕᒪᐣ ᐅᐅᐁᐧ ᑭᐦᑭᓄᐦᐊᒪᑫᐃᐧᐣ 
ᒥᓇ ᒋᐃᐧᒋᐦᐃᑯᔭᐣ ᑲᓄᓂᐠ (PCD) ᐊᓄᑭᓇᑲᓇᐠ.
ᐯᕑᐊᐣ ᑌᕑᐅᐱ 
ᑎᐯᐣᒋᑫᐃᐧᐣ ᐅᓇᒋᑫᐃᐧᐣ ᐊᓄᑭᓇᑲᐣ 
farren.tropea@slfnha.com

ᑫᓫᐃ ᒪᐠᑭᐣᑕᐧᐢ 
ᑭᐱᑎᓂᑫᐃᐧᐣ ᑲᐯ ᐊᑯᓱᐃᐧᓇᐣ ᐊᓄᑭᓇᑲᐣ 
kelly.mcintosh@slfnha.com

ᑲᐃᔑᓇᑭᐡᑭᑲᑌᑭᐣ ᐅᐅᐁᐧ ᑕᔑᑫᐃᐧ ᒥᓄᔭᐃᐧᓇᐣ

ᐁᑲᐧ ᑕᓯᔭᐦᑭ, ᑭᐊᐧᐸᑕᒥᐣ ᑲᐅᐡᑭᓭᐠ ᑭᐱᒪᑎᓱᐃᐧᓇᐣ 
ᑲᐱᒧᓴᑕᒪᐠ. ᐁᑲᐧ ᑲᓂᑕᐤᑭᑭᐣ, ᒥᓇ ᓴᑲᐦᐃᑲᓂᐣ, ᐁᑲᐧ 
ᐊᐃᐧᔭᔑᔕᐠ ᐊᒥᐁᐧ ᑲᔦ ᐅᑫᐧᓂᐊᐧᐣ ᐁᔭᓂ ᐅᐡᑭᓭᒪᑲᑭᐣ. ᐁᑲᐧ 
ᑲᔦ ᑭᑕᐦᑭᒥᓇᐣ ᐊᒥᐁᐧ ᐊᐱᐣ ᐁᑲ ᐁᓂᔭᑲᐧᑕᑲᒥᑲᑎᐠ ᐁᑲᐧ 
ᒥᐡᑯᐨ ᑭᑭᑫᐣᑕᒥᐣ ᑭᔭᐃᐧᓇᐣ ᑲᐧᔭᐠ ᐁᔭᓂ ᐊᐧᐊᐧᑲᐃᐧᒪᑲᐠ. 
ᐁᑲᐧ ᐅᐅᒪ ᑲᔦ ᓂᐦᐱᑲᐠ ᐃᐧᐸᐨ ᑫᑯᓇᐣ ᑭᑐᒋᑭᑫᐣᑕᒥᓇᐣ. 
ᐁᑲᐧ ᓂᑲᓄᑫ ᐁᒪᓯᓂᐦᐱᐦᐊᒪᐸᐣ ᑲᐅᒋᓭᒪᑲᐠ ᐅᐅᐁᐧ ᓂᐦᐱ 
ᑐᑲᐣ ᐊᐦᐃᐣ ᓴᑲᐦᐃᑲᓂᐣ, ᐊᐧᑭᐧᐣ, ᑭᒥᐃᐧᐣ, ᒥᓇ ᑯᐣ, ᐁᑲᐧ 
ᐊᐱᐣ ᑲᔦ ᑲᓂᓂᑭᑌᐠ. ᐁᑲᐧ ᐅᐅᒪ ᐊᐧᓂᓇᐊᐧᑲᐠ, ᑲᐃᐧᐣ ᓇᐱᐨ 
ᒥᐡᑕᐦᐃ ᒋᑭᐅᒋᓱᐱᑲᐧᐠ, ᓴᑯᐨ, ᐊᐱᐣ ᐅᐅᐁᐧ ᑲᐊᓂ ᓯᑲᐧᐠ, 
ᑫᒋᓇᐨ ᒪᐊᐧᐨ ᑕᑭᒋᓱᐱᑲᐧᐣ. ᐁᑲᐧ ᐊᒥᐁᐧ ᐊᔕᔾ ᐁᐃᔑᑭᑫᐣᑕᒪᐠ 
ᐅᐅᐁᐧ ᑲᑭᔑᑲᐠ, ᐊᐱᐣ ᐁᐱᒪᑎᓯᑲᑕᒪᐠ ᑕᐱᐡᑯᐨ ᐅᐅᐁᐧ 
ᑲᐊᒋᓭᐠ ᐊᐦᑭ. ᐁᑲᐧ ᑲᔦ ᑭᑕᔑᑫᐃᐧᓂᓇᓇᐣ, ᑭᑐᒋᑭᑫᐣᑕᒥᓇᐣ 
ᐊᑎᓭᐃᐧᓇᐣ ᐅᐅᒪ ᑎᐸᒋᒧᐃᐧᓂᐠ ᒥᓇ ᑲᐃᔑᑭᑫᐣᑕᒧᐊᐧᐨ 
ᑭᒋᐦᐊᔭᐠ, ᐅᓇᑕᐁᐧᐣᒋᑫᐠ, ᒥᓇ ᐅᒪᐊᐧᑐᓂᑫᐠ. ᐁᑲᐧ ᒥᓇ 
ᐊᐃᐧᔭᐠ ᐅᑭᑫᐣᑕᓇᐊᐧ ᒪᐊᐧᐨ ᐅᐅᐁᐧ ᐁᑭᔑᐡᑲᒪᑲᐠ. ᐁᑲᐧ 
ᐊᐃᐧᔭᐠ ᐅᑭᑭᑫᐣᑕᓇᐊᐧ ᐁᐧᐡᑲᐨ ᐁᑭᑭᒋᑕᑕᑲᔭᓂᐠ ᒥᓇ ᑭᓇᐧᑲᐡ 
ᐁᑭᑕᑲᔭᓂᐠ. ᐁᑲᐧ ᐊᐱᐣ ᐅᐅᐁᐧ ᑲᒪᔭᑭᓭᐠ, ᑲᑲᑫᐧᒋᒥᑎᓯᒥᐣ, 
ᐊᓂᐣ ᐁᑐᑕᒪᐠ ᒋᐃᐧᒋᑐᔭᐠ?
ᐁᑲᐧ ᐃᐡᐱᒥᐠ ᑲᐃᓇᐱᔭᐠ, ᒪᐊᐧᐨ ᒥᐡᑕᐦᐃ ᑫᑯᓇᐣ ᑭᐊᐧᐸᑕᒥᓇᐣ 
ᓀᐊᐧᒋᑭᔑᑯᐠ ᑐᑲᐣ ᐃᐃᒪ ᑌᑎᐸᐦᐃᐠ ᑲᐊᐧᓂᑎᐱᑲᐠ. ᐁᑲᐧ ᐱᓯᑦ 
ᒥᓇ ᐊᐦᑭ ᐃᔑᑕᑲᐧᓄᐣ ᒣᑲᐧᐦᐃᐠ ᐊᐧᒐᑯᔕᐠ ᑲᐃᔑᓇᑯᓯᐊᐧᐨ. 
ᐁᑲᐧ ᑭᓇᐊᐧᐨ ᐊᓯᓂᑲᐠ ᒋᑎᔑᑲᐯᔑᒥᐣ ᒥᓇ ᐁᐱᒪᑎᓯᑲᑕᒪᐠ 
ᑭᐱᒪᑎᓱᐃᐧᓇᓇᐣ. ᐁᑲᐧ ᐊᐊᐧᔑᐢ ᑲᑲᓇᐊᐧᐸᑕᐠ ᐁᓂᑯᐠ 
ᑲᑕᔑᑫᐊᐧᐨ ᐊᒥᐁᐧ ᐯᔑᑲᐧᐣ ᑭᒋᑭᔑᐠ ᐁᐃᔑᐊᐧᐸᑕᑭᐣ 
ᑲᐃᔑᑲᐯᔑᔭᐠ. ᐁᑲᐧ ᑭᔭᐃᐧᓇᐣ, ᒥᐡᑕᐦᐃ ᑭᐃᐧᒋᐦᐃᑯᒥᐣ. ᐁᑲᐧ 
ᑫᑯᓇᐣ ᑲᔭᐸᒋᑐᔭᑭᐣ ᑐᑲᐣ ᓂᐦᐱ, ᒥᒋᑦ ᐁᑲᐧ ᑯᑕᑭᔭᐣ ᑫᑯᓇᐣ, 
ᑭᔭᐃᐧᓇᐣ ᐅᒋᒐᒋᑫᐣᑕᑲᐧᐣ. ᐁᑲᐧ ᑲᐧᔭᐠ ᑲᓇᐁᐧᓂᒥᑎᓯᔭᐠ ᒥᓇ 
ᑲᐧᔭᐠ ᓇᐸᑐᔭᑭᐣ ᑫᑯᓇᐣ ᐊᐦᑭᑲᐠ ᑲᐧᔭᐠ ᑲᐃᔑᓭᒥᐣ ᑭᔭᐃᐧᓇᐠ. 
ᐁᑲᐧ ᐅᑫᐧᓂᐊᐧᐣ ᑫᑯᓇᐣ ᑲᔭᐸᒋᑐᔭᑭᐣ, ᑭᓇᐦᐱ ᐸᑭᑎᓇᒥᓇᐣ 
ᐅᔕ ᐊᐦᑭᑲᐠ, ᑐᑲᐣ ᑲᓇᓇᐱᐊᐸᑕᐠ ᑲᐅᒋᐊᐧᐊᐧᑲᐃᐧᔭᐠ. 
ᐁᑲᐧ ᑭᓇᐊᐧᐨ, ᐊᐃᐧᔭᐠ ᐅᔕ ᑭᒥᓇᐣ ᐅᐅᐁᐧ ᒐᒋᑫᐣᑕᒧᐃᐧᐣ, 
ᐊᐧᐸᒋᑲᑌ ᑭᔭᐃᐧᓇᐠ, ᒥᓇ ᑲᑐᑕᒪᐠ, ᑲᐃᔑᑫᐧᑕᔭᐠ, ᐁᑲᐧ ᒥᓇ 
ᓇᓇᑲ ᐃᐧᑭᑐᐃᐧᓇᐣ ᑲᔭᐸᒋᑐᔭᑭᐣ.
ᐁᑲᐧ ᑲᐧᔭᐠ ᐃᔑᓭᐃᐧᓇᐣ ᒥᓇ ᐁᑲ ᑲᐧᔭᐠ ᐃᔑᓭᐃᐧᓇᐣ ᑕᑲᐧᓄᐣ 
ᐅᐅᒪ ᐊᐦᑭᑲᐠ, ᐁᑲᐧ ᐅᑫᐧᓂᐊᐧᐣ ᑭᐊᐧᐸᑕᒥᓇᐣ. ᐁᑲᐧ ᐊᑎᐟ 
ᐊᐃᐧᔭᐠ ᐅᐅᐁᐧ ᐅᐱᒧᑐᓇᐊᐧ. ᑲᐃᐧᐣ ᐯᔑᑲᐧᐣ ᒋᐃᔑᓭᔭᐠ, 
ᑲᐃᐧᐣ ᐊᐃᐧᔭ ᒥᓇ ᒋᐯᔑᑯᒥᓄᓭᐨ. ᐁᑲᐧ ᐁᐡᑲᑦ, ᑭᒥᑲᐧᒪᒋᑐᒥᐣ 
ᑕᐱᐡᑯᐨ ᐊᐃᐧᔭᐠ ᑲᐃᐧᑕᒪᑯᔭᑲᐧ ᓇᓇᑲ ᐃᔑᓭᐃᐧᓇᐣ ᐅᒋ. 
ᓇᐣᑕ ᑲᔦ ᐁᑲ ᑲᐧᔭᐠ ᐁᐃᓇᒪᒋᐦᐅᓇᓂᐊᐧᐠ. ᐁᑲᐧ ᐅᑫᐧᓂᐊᐧᐣ 
ᑭᓇᐦᐃ ᑭᑫᐣᑕᒥᓇᐣ, ᓴᑯᐨ ᑭᒪᒥᑎᓀᐣᒋᑲᓂᓇᓇᐣ ᑭᐃᐧᑕᒪᑯᒥᐣ 

ᐊᓂᐣ ᑫᑐᑕᒪᐠ. ᐊᑎᑲ 
ᑐᑲᐣ, ᒪᐊᐧᐨ ᐁᑯᑕᒋᔭᐣ 
ᐅᓴᑦ ᒥᔑᐣ ᐊᐃᐧᔭᐠ 
ᑲᐊᐧᐸᒪᑕᐧ. ᐁᑲᐧ ᐅᐅᐁᐧ 
ᑲᔦ ᑭᑐᒋᑭᑫᐣᑕᒥᓇᐣ 
ᑫᑯᓇᐣ. ᓴᑯᐨ, ᐊᒥᐅᐁᐧ 
ᒪᐊᐧᐨ ᑫᔭᓄᑲᑕᒪᐣ 
ᐅᐅᒪ ᓂᑕᓄᑭᐃᐧᓂᐠ 
ᒥᐡᑯᐨ ᑲᐧᔭᐠ ᒋᐊᓄᑭᔭᐣ. 
ᐁᑲᐧ ᓇᐣᑕ ᓂᐦᐱ 
ᑲᑭᔑᔭᔑᑲᐃᐧᐠ 
ᓂᑎᓇᒪᒋᑐᐣ ᐁᑲᐧ 
ᐊᐱᐣ ᑐᑲᐣ ᑲᐸᑭᓴᔑᑲᐃᐧᐠ ᐊᒥᐁᐧ ᐁᐃᔑᓭᐠ ᐱᒪᑎᓱᐃᐧᐣ. 
ᐁᑲᐧ ᐅᐅᐁᐧ ᐃᓇᒪᒋᐦᐅᐃᐧᐣ, ᑭᐃᐧᑕᒪᑯᒥᐣ, ᑲᐃᐧᐣ ᒋᑐᑕᒪᐠ. 
ᓴᑯᐨ ᐊᒥᐁᐧ ᐱᑯ ᐁᐃᔑᐱᒥᐊᓄᑲᓂᑎᓯᔭᐣ ᐅᑫᐧᓂᐊᐧᐣ 
ᑲᐃᔑᓇᑭᐡᑲᒪᓂᐣ ᑫᑯᓇᐣ. ᐁᑲᐧ ᑭᐱᒥᐱᓯᒥᐣ ᐅᐅᐁᐧ ᐅᒋ.
ᐁᑲᐧ ᒪᐊᐧᐨ ᓂᐊᐧᑕᒥ ᒥᑫᐧᐣᑕᓇᐣ ᑫᑯᓇᐣ ᑐᑲᐣ ᓇᓇᑲ 
ᐃᔑᒋᑫᐃᐧᓇᐣ ᓇᐣᑕ ᑲᔦ ᐃᑭᑐᐃᐧᓇᐣ ᑲᐊᔭᒥᒋᑲᑌᑭᐣ. 
ᐁᑲᐧ ᒥᓇ ᒪᐊᐧᐨ ᑲᐧᔭᐠ ᓂᓴᑭᐦᐃᐁᐧ ᒥᓇ ᑲᐧᔭᐠ ᑲᔭᓄᑲᓇᑲᐧ 
ᐅᐡᑲᑎᓴᐠ ᑲᐃᐧᑕᒪᐃᐧᔑᐊᐧᐨ ᓇᓇᑲ ᑲᐃᓇᒪᒋᐦᐅᐊᐧᐨ, ᒥᓇ 
ᑲᐊᐧᐃᐧᔭᑌᐊᐧᐨ, ᒥᓇ ᑲᒪᒋᓭᐊᐧᐨ, ᒥᓇ ᑲᐸᑯᓭᓂᒧᐊᐧᐨ ᐅᒋ. 
ᐁᑲᐧ ᒪᐊᐧᐨ ᑲᑭᒋᓀᐣᑕᑲᐧᐠ ᑲᔭᐸᒋᑐᔭᐣ ᒋᐃᐧᑕᐱᒪᑲᐧ, ᐁᑲ 
ᑕᑲᐨ ᓇᐣᑕ ᒋᐃᑭᑐᔭᐣ. ᐁᑲᐧ ᐅᐅᐁᐧ ᒣᑲᐧᐨ ᑲᑐᑕᒪᐣ, 
ᓂᑭᑫᐣᑕᐣ ᐊᐱᐣ ᑫᑯᓇᐣ ᐁᐅᒋᐊᒋᓭᒪᑲᑭᐣ ᐃᐃᒪ ᑲᐃᔑᐊᐱᔭᐣ, 
ᐊᐱᐣ ᐁᐡᑲᑦ ᐊᐃᐧᔭᐠ ᐁᐅᒋᓀᐢᑕᒣᐣᑕᒧᐊᐧᐨ ᐅᐅᐁᐧ ᐅᒋ. ᐁᑲᐧ 
ᑕᐢ, ᓂᑭᑫᐣᑕᐣ ᐅᐅᐁᐧ ᑲᐃᑕᒪᐣ ᐅᒋ. ᐁᑲᐧ ᒥᓇ, ᒧᔕᐠ ᑲᐧᔭᐠ 
ᒋᐃᔑᑲᓇᐊᐧᐸᑕᒪᐣ, ᑐᑲᐣ ᐁᐊᐧᐸᑕᐦᐊᐠ ᓂᑫᑌᑐᑌᑦ ᐁᓴᐦᑭᔭᐠ.
ᐁᑲᐧ ᐊᒥᐁᐧ ᑎᐦᑯ ᐅᐅᒪ ᐃᐡᑲᐧᔭᐨ ᐁᑎᐸᒋᒧᐃᐧ ᒪᓯᓇᐦᐃᑫᔭᐣ. 
ᐁᑲᐧ ᓂᐡᑕᑦ ᐅᐡᑲᑎᓴᐠ ᑲᑭᒪᑕᓄᑲᐊᐧᑲᐧ ᒍᐣᐱᓯᑦ 2021 
ᒣᑲᐧᐨ ᑭᒋᐊᑯᓱᐃᐧᐣ ᑭᑕᑲᐧᓄᐸᐣ. ᐁᑲᐧ ᐊᒥᐅᐁᐧ ᒪᐊᐧᐨ 
ᓂᐡᑕᑦ ᐊᓄᑭᐃᐧᐣ ᑲᑭᐊᔭᔭᐣ ᐊᐱᐣ ᑲᐧᓫᐊᐨ ᑲᑭᑭᔑᑐᔭᐣ 
ᐁᑲᐧ ᒪᐊᐧᐨ ᒥᐡᑕᐦᐃ ᑫᑯᓇᐣ ᓂᑭᐅᒋᑭᑫᐣᑕᓇᐣ. ᐁᑲᐧ ᒥᔑᐣ 
ᐊᐃᐧᔭᐠ ᓂᑭᐅᒋᑭᑫᓂᒪᐠ ᑲᐊᓄᑭᑕᒪᑫᐊᐧᐨ. ᐁᑲᐧ ᐅᐅᐁᐧ 
ᑲᐃᑕᒪᐣ ‘ᐊᓄᑭᑕᒪᑫᐃᐧᐣ’ ᐅᐅᒪ ᐱᒧᒋᑫᐃᐧᓂᐠ (SLFNHA) 
ᑲᐃᐧᒋᐦᐃᐁᐧᐊᐧᐨ, ᑲᐃᐧᑕᓄᑭᒪᐊᐧᐨ, ᐅᓂᑲᓂᑕᒪᑫᐠ, 
ᐅᓇᑕᐃᐧᐦᐃᐁᐧᐠ, ᐅᑕᓄᑭᑕᒪᑫᐠ, ᐊᓂᔑᓇᐯᐠ, ᐅᑫᐧᓂᐊᐧᐠ 
ᑲᑭᓇ ᐅᑕᓄᑲᑕᓇᐊᐧ ᒪᐡᑭᑭᐃᐧ ᒪᒥᑎᓀᐣᑕᒥᐦᐃᐁᐧᐃᐧᓇᐣ 
ᐅᐅᒪ ᑭᐁᐧᑎᓄᐣᐠ. ᐁᑲᐧ ᓇᓇᑲ ᐃᓇᓄᑭᑕᒪᑫᐊᐧᐠ ᒥᓇ ᐱᑯ 
ᐊᐧᐃᐧᑕᓄᑭᒥᑐᐊᐧᐠ, ᐁᑲᐧ ᒪᐊᐧᐨ ᑲᐧᔭᐠ ᐊᓄᑭᑕᒪᑫᐊᐧᐠ ᑕᐱᐡᑯᐨ 
ᐃᐃᐁᐧ ᑲᐃᔑᐸᑯᓭᐣᑕᑯᓯᐊᐧᐨ. ᒥᐡᑯᐨ ᑲᐧᔭᐠ ᒋᒪᐡᑭᑭᐃᐧ 
ᒥᓄᔭᐊᐧᐨ ᐅᐅᒪ ᐊᐃᐧᔭᐠ ᐊᐦᑭᑲᐠ ᑲᐅᒋᑎᐯᐣᑕᑯᓯᐊᐧᐨ.

ᐊᔕᔾ ᐊᓂᐊᒋᓭᒪᑲᐣ ᑭᔑᑲ 
ᑕᔾᕑᐁᓫ ᒧᓂᔭᐢ, ᐅᐡᑲᑎᓯᐃᐧ ᐊᓄᑭᓇᑲᐣ

ᐊᓂᐣ ᓂᐦᒋ? 

ᐁᑲᐧ ᐅᓀᓂᑦ ᑭᑕᔑᑫᐃᐧᐣ 
ᒥᓄᔭᐃᐧᐣ ᐅᐃᐧᒋᐦᐃᐁᐧ

ᐁᑲᐧ ᐊᐱᐣ ᐅᐅᐁᐧ ᑲᑭᐸᑭᑌᓂᑲᑌᐠ ᐅᐡᑭ ᐊᑯᓯᐃᐧ 
ᑲᐯᔑᐃᐧᑲᒥᐠ ᐅᐅᒪ ᐊᐧᓂᓇᐊᐧᑲᐠ, ᐱᒧᒋᑫᐃᐧᐣ (SLFNHA) 
ᐅᐃᐧᓇᓇᑯᒪᐣ ᐅᑫᐧᓂᐊᐧᐣ ᑕᔑᑫᐃᐧᐣ ᒥᓄᔭᐃᐧᐣ ᐅᐃᐧᒋᐦᐃᐁᐧᐣ!
ᐁᑲᐧ ᐅᓀᓂᑦ ᐊᐃᐧᔭ ᑲᐃᓀᓂᒪᐨ ᑲᑭᒋᐃᐧᒋᑐᐨ ᐅᐅᐁᐧ ᑲᐧᔭᐠ 
ᒋᒥᓄᔭᓂᐊᐧᐠ ᒥᓇ ᒋᒥᓄᓭᐠ ᑭᑕᔑᑫᐃᐧᐣ. ᐊᐦᐃᐣ ᑲᐣᑕ ᑲᔦ 
ᒪᐡᑭᑭᐣ / ᒪᐡᑭᑭᐃᐧ ᐅᐃᐧᒋᐦᐃᐁᐧ, ᐃᐧᒋᐦᐃᐁᐧᐃᐧ ᐊᓄᑭᓇᑲᐣ, 
ᐅᑕᔭᒥᐦᐃᐁᐧᐠ, ᐁᑲᐧ ᑭᔭᐱᐨ (ᒪᒪᐤ ᐱᐅᑕᓇᐠ ᓇᐣᑕ ᐅᐅᐁᐧ 
ᓄᑯᑦ). 
ᐁᑲᐧ ᐅᑫᐧᓂᐊᐧᐠ ᐊᐃᐧᔭᐠ ᑲᐅᓂᓇᑲᓄᐊᐧᐨ ᑕᐃᐧᓇᑲᓄᐊᐧᐠ 
ᒣᑲᐧᐨ ᒪᐊᐧᒋᐦᐃᑐᓇᓂᐊᐧᐠ ᒍᐣᐱᓯᑦ ᐁᑲᐧ ᐃᐃᒪ ᑲᐃᐧᓇᑲᓄᐊᐧᐨ 
ᑕᐃᔑᐊᒋᑲᑌᓂ ᐊᑯᓯᐃᐧ ᑲᐯᔑᐃᐧᑲᒥᑯᐠ 3.
ᐁᑲᐧ ᐅᓂᓂᑫᐃᐧᐣ ᑕᐃᐧᓂᑲᑌ ᒪᐡᑭᑭᐃᐧ ᐊᓄᑭᑲᓇᐣ ᒋᐃᐧᓇᑲᓄᐨ 
ᐅᐅᒪ ᑲᐅᒋᐨ ᐱᒧᒋᑫᐃᐧᓂᐠ (SLFNHA) 33 ᑲᐊᓄᑭᐊᐧᐨ 
ᑕᔑᑫᐃᐧᓇᐣ.
ᐁᑲᐧ ᐅᓂᓂᑫᐃᐧ ᐯᐸᓄᐣ ᐅᐅᒪ ᑲᒥᑲᓇᐣ www.slfnha.com 
ᓇᐣᑕ ᔕᐸᐧᑌᐱᒋᑲᐣ ᐊᑭᑕᓱᓂᐠ!
ᐁᑲᐧ ᑲᑫᐧᑌᐃᐧᓇᐣ ᐊᔭᔭᓂᐣ, ᐅᐅᒪ ᐃᔑᑲᑫᐧᑌᐣ 
ᐱᒧᒋᑫᐃᐧᐣ (SLFNHA) ᐊᔭᒥᐦᐃᑐᐃᐧ ᐱᒧᒋᑫᐃᐧᓂᐠ ᐅᐅᒪ 
communications@slfnha.com

ᑲᑲᐧᔭᒋᒋᑲᑌᑭᐣ ᒪᒋᔭᒧᐦᐃᐁᐧᐃᐧᓇᐣ ᒥᓇ 
ᑲᐯᔑᐃᐧᓇᐣ ᑲᑕᑲᐧᑭᐣ

ᑲᐃᔑᓇᑭᐡᑭᑲᑌᑭᐣ ᐅᐅᐁᐧ ᑕᔑᑫᐃᐧ ᒥᓄᔭᐃᐧᓇᐣ

ᐁᑲᐧ ᑭᒋᐃᔑᓭᐃᐧᓇᐣ ᐊᐱᐣ ᑲᐃᔑᓭᑭᐣ ᑭᑕᔑᑫᐃᐧᓂᓇᓇᐣ ᒪᐊᐧᐨ 
ᒥᑯᐡᑲᑌᐣᑕᒥᐦᐃᐁᐧᒪᑲᐣ ᒥᓇ ᐊᓂᒥᒋᑫᒪᑲᐣ ᐊᓂᐣ ᑫᑐᒋᑲᑌᐠ. 
ᐁᑲᐧ ᐯᔦᑕᐠ ᒋᑐᒋᑲᑌᐠ ᒥᓇ ᑲᐧᔭᐠ ᒋᓇᑐᑕᐊᐧᑲᓄᐊᐧᐨ 
ᐅᓂᑲᓂᑕᒪᑫᐠ ᐊᓂᐣ ᑫᑐᒋᑲᑌᐠ ᐸᑯᓭᐣᑕᑲᐧᐣ ᒥᐡᑯᐨ 
ᒋᐊᔭᑲᐧᒥᓭᔭᐣ ᒥᓇ ᑭᑎᐯᐣᒋᑫᐃᐧᐣ. ᐁᑲᐧ ᓂᔑᐣ ᒪᐊᐧᐨ 
ᑲᑲᓄᒋᑲᑌᑭᐣ ᑭᐡᐱᐣ ᑲᑭᒋᐃᔑᓭᐠ: ᒪᒋᔭᒧᐦᐃᐁᐧᐃᐧᐣ ᒥᓇ 
ᑲᐯᔑᐃᐧᓇᐣ ᑲᐅᑎᓂᑲᑌᑭᐣ. ᐊᒥᐁᐧ ᐅᑫᐧᓂᐊᐧᐣ ᒪᒪᐤ 
ᒋᐊᔭᑲᐧᒥᐦᐃᑯᔭᐣ ᒥᓇ ᑲᐧᔭᐠ ᒋᐃᔑᓭᔭᐣ ᒣᑲᐧᐨ ᑭᒋᐃᔑᓭᐃᐧᐣ 
ᑲᔭᓄᑲᑌᐠ. 
ᐊᐦᐃ ᓇᐣᑕ ᑲᓇᑭᐡᑲᐣ ᒪᒋᔭᒧᐦᐃᐁᐧᐃᐧᐣ ᓇᐣᑕ ᑲᔦ ᐸᑲᐣ 
ᑲᐯᔑᐃᐧᓇᐣ ᑲᐅᑎᓂᑲᑌᑭᐣ, ᐁᑲᐧ ᓂᒪᒪᐃᐧ ᐸᑭᑎᓇᒥᐣ ᐅᐅᐁᐧ 
ᐸᑭ ᐃᐧᑕᒪᑫᐃᐧᐣ ᑫᑯᓀᓂᐊᐧᑭᐣ ᐅᑫᐧᓂᐊᐧᐣ ᐅᒋ, ᐁᑲᐧ ᐊᑎᐟ 
ᑭᐃᐧᑕᒪᑯᓇᐊᐧ ᐊᓂᐣ ᑫᑐᑕᒣᐠ ᒧᒋᔭᒧᐦᐃᑯᔦᐠ ᓇᐣᑕ ᐸᑲᐣ 
ᑲᐯᔑᐃᐧᓇᐣ ᒥᑲᒪᑯᔦᐠ, ᐁᑲᐧ ᑕᑎᐸᐣ ᑎᐸᒋᒋᑲᑌᐊᐧᓄᐣ.
ᐁᑲᐧ ᒪᒋᔭᒧᐦᐃᐁᐧᐃᐧᐣ ᐁᐦᐊᐠ ᑕᔑᑫᐃᐧᓂᐠ ᐅᓂᑲᓂᑕᒪᑫᐠ 
ᑲᑲᓄᑕᒧᐊᐧᐨ ᑭᐡᐱᐣ ᐁᑲ ᒪᒋᔭᒧᐦᐃᐁᐧᐊᐧᐨ ᒪᐊᐧᐨ ᐊᐱᐣ 
ᒋᓇᓂᒋᔭᐠ ᐅᐅᐁᐧ ᒥᓯᐁᐧ ᑕᔑᑫᐃᐧᐣ. ᐁᑲᐧ ᐅᑫᐧᓂᐊᐧᐣ 
ᑐᑲᐣ ᑲᐃᒋᑲᑌᑭᐣ ᓇᐣᑕ ᑲᓴᑭᑌᐠ, ᑲᑭᒋᒧᐡᑲᐦᐊᐠ, ᐁᑲᐧ 
ᑲᓂᓱᓇᑕᑭᐣ ᑭᒋᐊᐸᒋᒋᑲᓇᐣ, ᑐᑲᐣ ᓂᐦᐱᐃᐧᑲᒥᐠ, ᒥᓇ ᑯᑕᑭᔭᐣ 
ᑭᒋᐃᔑᓭᐃᐧᓇᐣ.

ᐁᑲᐧ ᑲᐅᑎᓂᑲᑌᑭᐣ ᑲᐯᔑᐃᐧᓇᐣ ᓇᓇᑲ ᐃᓇᐸᒋᒋᑲᑌᐊᐧᓄᐣ, 
ᐁᑲᐧ ᑲᑭᓇ ᑭᐦᑭᑫᐣᑕᒥᐣ ᑐᑲᐣ ᒥᔑᓂᐊᐧ “ᑲᑭᑭᐸᑲᐧᐦᐃᑯᔭᐠ” 
ᒣᑲᐧᐨ ᑲᒋᐊᑯᓱᐃᐧᐣ ᑲᑭᑕᑲᐧᐠ. ᐁᐦᐊᐠ ᑲᔦ ᔑᒪᑲᓂᓴᐠ ᐅᐅᐁᐧ 

ᐅᑲᑭᐊᐸᒋᑐᓇᐊᐧ ᑭᐡᐱᐣ ᐅᒋᓇᓂᒋᔭᐠ ᑕᔑᑫᐃᐧᐣ ᓇᐣᑕ ᑲᔦ 
ᑭᒋᐃᔑᓭᐠ ᐃᐃᒪ ᐊᐦᑭᑲᐠ ᑐᑲᐣ ᑲᔭᑲᐧᐠ ᐱᒋᐳᐃᐧᐣ ᑲᑭᑲᐧᓇᐱᓭᐠ 
ᓇᐣᑕ ᑲᔦ ᑲᐅᓴᒥ ᑲᐡᑲᐸᑌᐠ.

ᐃᐧᑕᒪᑫᐃᐧᐣ ᒪᒪᐤ ᒪᒋᔭᒧᐦᐃᐁᐧᐃᐧᐣ ᒥᓇ 
ᑲᐅᑎᓂᑲᑌᑭᐣ ᑲᐯᔑᐃᐧᓇᐣ: 
• ᐃᐧᑕᒪᑫᐃᐧᐣ ᒪᒪᐤ ᒪᒋᔭᒧᐦᐃᐁᐧᐃᐧᐣ ᒥᓇ ᑲᐅᑎᓂᑲᑌᑭᐣ 

ᑲᐯᔑᐃᐧᓇᐣ:
• ᒥᓇ ᑲᐸᑯᓭᐣᑕᒪᐣ ᒥᒋᒪᐣ ᒥᓇ ᓇᓇᑲ ᒥᒋᒪᐣ 

ᑲᒥᒋᔭᓂᐣ, ᑫᒋᓇᐨ ᓂᐦᓱᑭᔑᑲ ᒋᑌᐱᓭᔭᐣ.
• ᐁᑲᐧ ᒥᓇ ᑫᒋᓇᐨ ᐊᐦᐃᐣ ᑲᐅᒋᑭᑫᓂᒥᑯᔭᐣ 

ᑲᑭᒋᓀᐣᑕᑲᐧᑭᐣ ᐯᐸᓄᐣ ᒋᒪᒋᐃᐧᑐᔭᓂᐣ, ᑐᑲᐣ 
ᑲᑎᐯᓂᒪᐨ ᐅᑕᐸᐣ, ᑲᐃᐧᒋᑲᑌᐠ ᑲᑭᐃᔑᓂᑕᐃᐧᑭᔭᐣ 
ᒥᓇ ᑲᑭᐃᔑᐃᐧᑭᑎᔭᐣ, ᐁᑲᐧ ᒪᓯᓇᐦᐃᑲᓀᓴᐣ ᑫᒋᓇᐨ 
ᑲᐧᔭᐠ ᒋᑲᓇᐁᐧᐣᑕᒪᓂᐣ.

• ᐁᑲᐧ ᐅᐡᑲᑯᐱᑕᐊᐧᓯᓇᐠ ᓇᐣᑕ ᑲᔭᑲᔑᓯᐊᐧᐨ ᐊᐊᐧᔑᔕᐠ 
ᐊᔭᐊᐧᔦᐠ, ᑫᒋᓇᐨ ᓂᐦᓱᑭᔑᑲ ᐅᑕᐸᒋᒋᑲᓂᐊᐧ 
ᒋᐊᔭᓂᐠ ᑐᑲᐣ ᐊᓯᔭᓇᐣ, ᓄᓇᒋᑲᓇᐣ, ᐁᑲᐧ ᑭᐡᑭᑲᓇᐣ.

• ᒥᓇ ᐃᐡᑯᑌᐁᐧᐸᐦᐃᑲᓇᐣ ᒋᐊᔭᔭᐣ 
ᑲᐅᒋᐃᐡᑯᑌᐁᐧᐸᐦᐊᒪᓂᐣ ᒪᒋᑭᑐᐃᐧᓇᐣ.  

ᒪᒋᔭᒧᐦᐃᐁᐧᐃᐧᐣ ᐃᐧᑕᒪᑫᐃᐧᓇᐣ:
• ᐁᑲᐧ ᑕᐡ, ᐊᐦᐃᐣ ᑭᒥᑎᑯᐊᐧᔑᐊᐧᐣ ᒪᒪᐤ 40 

ᑕᓱᑯᔑᑲᐧᐣ ᒋᐊᐱᒋᑯᓯᑲᐧᐠ ᐯᔑᐠ ᐅᐊᐧᐁᐧ ᐊᐃᐧᔭ. 
ᐁᑲᐧ ᐁᐡᑲᑦ ᒪᐊᐧᐨ ᐊᓂᒣᐣᑕᑲᐧᐣ ᑫᑯᓀᓇᐣ ᑫᑯᓇᐣ 
ᑲᐃᐧᐱᓇᐦᐊᒪᓂᐣ. 

• ᐁᑲᐧ ᑲᔦ ᑫᒋᓇᐨ ᑲᐧᔭᐠ ᒋᐃᔑᓇᑲᐧᑭᐣ ᑭᐡᑭᑲᓇᐣ 
ᒋᒪᒋᐃᐧᑐᔭᓂᐣ ᑐᑲᐣ ᑲᐃᔑᑭᔑᑲᐠ ᐅᒋ.

• ᐁᑲᐧ ᑲᔭᑲᔐᓯᐊᐧᐨ ᐊᐊᐧᔑᔕᐠ ᒥᓇ ᐅᐡᑲᑯᐱᑕᐊᐧᓯᓇᐠ, 
ᒪᒋᐃᐧᑐᓇᐣ ᐊᐧᐱᔭᓇᐣ, ᐊᓯᔭᓇᐣ, ᑲᓯᓂᑲᓀᑭᓄᐣ, 
ᓄᓇᒋᑲᓂᐱᐊᐧᐱᑯᐣ, ᑲᐸᑲᐧᐠ ᒍᒍᓴᐳ (ᑭᐡᐱᐣ 
ᐊᐸᒋᑐᔭᐣ), ᑭᐡᑭᑲᓇᐣ, ᐁᑲᐧ ᒣᑕᐊᐧᑲᓇᐣ. 

• ᐁᑲᐧ ᒥᓇ ᑫᒋᓇᐨ ᒪᐡᑭᑭᐣ ᒋᐊᔭᔭᓂᐣ ᒥᓇ ᐱᑯ 
ᑯᑕᑭᔭᐣ ᒪᐡᑭᑭᐣ ᑭᐡᐱᐣ ᐊᐱᐣ ᓇᑕᐁᐧᐣᑕᒪᓂᐣ ᒣᑲᐧᐨ 
ᑲᒪᒋᔭᒧᐦᐃᑯᔭᐣ.

• ᐁᑲᐧ ᑲᔦ ᑭᐡᐱᐣ ᑲᐃᓇᒋᑫᔭᐣ ᒪᒥᑎᓀᐣᑕᒥᐦᐃᑯᔭᓂᐣ 
ᓇᐣᑕ ᑫᑯᓇᐣ ᑲᒪᒋᑐᑕᑯᔭᓂᐣ, ᐁᑲᐧ ᑫᒋᓇᐨ 
ᑲᒥᒋᔭᓂᐣ ᒥᒋᒪᐣ ᒋᑌᐱᓭᔭᐣ ᐃᔑᑲᓇᐊᐧᐸᑕᐣ. 

ᐁᑲᐧ ᐃᐃᒪ ᑲᐃᔓᓂᑯᔦᐠ ᑲᒥᓂᑯᓇᐊᐧ ᒥᒋᒪᐣ 
ᑐᑲᐣ ᑲᓇᑕᐁᐧᐣᑕᒪᓂᐣ, ᐁᑲᐧ ᓴᑯᐨ ᐃᔑᓭ ᑲᐧᔭᐠ 
ᒋᑲᐧᔭᒋᑲᑕᒪᓂᐣ ᑭᐡᐱᐣ ᐊᐱᐣ ᓄᒪᑫ ᑭᔕᑎᓭᔦᐠ 
ᐱᒥᔭᐃᐧᓂᐠ ᐅᒋ.

• ᑭᐡᐱᐣ ᐅᓯᑌᐃᐧᔭᐦᐃ ᓇᐣᑕ ᐅᐡᑭᔑᑯᑲᓇᐣ ᑭᐡᑲᒪᓂᐣ, 
ᐱᓇᐦᐊᓂᐣ ᐃᐡᑯᑌᓴᐣ, ᒥᓇ ᑫᐃᔑᑭᑐᔭᐣ ᑭᐡᐱᐣ 
ᓇᑕᐁᐧᐣᑕᒪᓂᐣ ᓇᐣᑕ ᑲᔦ ᑯᑕᑭᔭᐣ ᐅᐡᑭᔑᑯᑲᓇᐣ 
ᒪᒋᐃᐧᑐᓇᐣ.

• ᐱᓇᐦᐊᓂᐣ ᒥᓯᐃᐧᑲᒥᑯᐃᐧ ᐊᐸᒋᒋᑲᓇᐣ ᒥᓇ 
ᐸᒥᐦᐃᑎᓱᐃᐧ ᐊᐸᒋᒋᑲᓇᐣ.

• ᐁᑲᐧ ᑲᔦ ᑫᒋᓇᐨ ᑭᑎᐯᐣᒋᑫᐃᐧᐣ ᒋᒪᓯᓇᐦᐃᑲᑌᓂᐠ 
ᐊᐣᑎ ᑫᐃᔑᑲᓄᓇᑲᓄᐊᐧᐨ ᑭᐡᐱᐣ ᐊᐱᐣ ᑫᑐᑕᐁᐧᐣ 
ᐸᐸᑲᐣ ᐅᒋᐸᑫᓭᓇᓂᐊᐧᐠ.

ᑲᐅᑎᓂᑲᑌᑭᐣ ᑲᐯᔑᐃᐧᓇᐣ: 
ᐁᑲᐧ ᑲᐅᑎᓂᑲᑌᑭᐣ ᑲᐯᔑᐃᐧᓇᐣ ᑲᐅᓇᒋᑲᑌᑭᐣ, ᒪᐊᐧᐨ 
ᑲᐃᐧᒋᐦᐃᑯᐣ ᐁᑲ ᑕᑲᐨ ᒋᐱᓇᐦᐃᑫᔭᐣ ᐁᑲᐧ ᑲᐃᐧᐣ ᑲᑭᒪᒋᓯᐣ 
ᐃᐃᒪ ᑭᐊᐧᑲᐦᐃᑲᓂᐠ ᐸᓂᒪ ᐁᑕ ᐊᔭᑲᐧᒥᓭᐠ ᐃᔑᓭᐃᐧᐣ. ᐁᑲᐧ 
ᑲᐧᔭᐠ ᑭᒋᐃᔑᓭᐃᐧ ᐊᐸᒋᒋᑲᓇᐣ ᒋᑲᐧᔭᑎᓇᒪᓂᐣ ᑲᐃᔑᑕᔭᐣ 
ᒥᐡᑯᐨ ᑲᐧᔭᐠ ᒋᑲᐧᔭᒋᑲᑕᒪᓂᐣ ᐃᔑᓭᐃᐧᓇᐣ.
ᐁᑲᐧ ᐅᑫᐧᓂᐊᐧᐣ ᑫᑯᓇᐣ ᒋᑲᐧᔭᑎᓇᒪᓂᐣ ᐅᐅᐁᐧ ᑭᒋᐃᔑᓭᐃᐧᐣ 
ᐅᒋ:
• 3-4 ᒥᓂᑲᐧᐣ ᓂᐦᐱ ᐯᔑᐠ ᐊᐃᐧᔭ ᒋᐊᐸᒋᑐᐨ, ᒪᒪᐤ 

ᓂᐦᓱᑭᔑᑲ. ᑭᐡᐱᐣ ᐊᐊᐧᑲᓇᐠ ᐊᔭᐊᐧᔦᐠ, 1 ᒥᓂᑲᐧᐣ 
ᐯᔑᐠ ᐊᐊᐧᑲᐣ ᒋᐊᐸᒋᑐᐨ ᒥᓂᑯᐠ ᓂᐦᓱᑭᔑᑲ.

• ᐁᑲᐧ ᑲᔦ ᑫᒋᓇᐨ ᑲᐧᔭᐠ ᒥᒋᒪᐣ ᒋᐊᔭᔭᓂᐣ ᒥᓇ 
ᒋᑌᐱᓭᔭᐣ ᐃᐃᒪ ᑭᐊᐧᑲᐦᐃᑲᓂᐠ ᒥᓂᑯᐠ ᓂᐦᓱᑭᔑᑲ.

• ᐁᑲᐧ ᒥᓇ ᑯᑕᑭᔭᐣ ᐸᑲᐣ ᑲᐃᔑᓇᑲᐧᑭᐣ ᒥᒋᒪᐣ 
ᒋᐊᔭᔭᓂᐣ ᑐᑲᐣ ᐱᐊᐧᐱᑯᒥᒋᒪᐣ, ᐁᑲᐧ ᑫᒋᓇᐨ 
ᒋᐊᔭᔭᐣ ᑕᐊᐧᐱᑲᐦᐃᑲᐣ/ᑲᑕᑯᓂᑲᑌᐠ ᑕᐊᐧᐱᑲᐦᐃᑲᐣ 
(ᑲᐃᐧᐣ ᐃᐡᑯᑌ ᑲᓇᑕᐁᐧᐣᑕᑲᐧᐠ ᑲᐃᒋᑲᑌᐠ).

• ᒥᓇ ᐊᐧᐡᑌᐸᐣᒋᑲᓇᐣ ᐁᑲᐧ ᐃᐡᑯᑌᓴᐣ ᒋᒪᐊᐧᒋᑐᔭᓂᐣ 
ᒥᓇ ᑯᑕᑭᔭᐣ ᐊᐧᐡᑌᐸᐣᒋᑲᓇᐣ.

• ᒥᓇ ᓇᑐᑕᒧᐃᐧᐣ ᐁᑲᐧ ᐃᐡᑯᑌᓴᐣ ᒋᑲᐧᔭᑎᓇᒪᓂᐣ 
ᑫᐅᒋᓇᑐᑕᒪᐣ ᒣᑲᐧᐨ ᑲᐃᔑᐁᐧᐸᐠ.

ᐁᑲᐧ ᑭᐡᐱᐣ ᐊᐃᐧᔭᐠ ᐊᔭᐊᐧᐨ ᐃᐃᒪ ᑭᐊᐧᑲᐦᐃᑲᓂᐠ ᓇᓇᑐᐠ 
ᑫᑯᓇᐣ ᑲᓇᑕᐁᐧᐣᑕᒧᐊᐧᐨ ᑕᓱᑭᔑᑲ, ᑐᑲᐣ ᒪᐡᑭᑭᐣ, ᐊᓯᔭᓇᐣ, 
ᒥᓇ ᓇᓇᑲ ᒥᒋᒪᐣ, ᑫᒋᓇᐨ ᐃᔑᑲᓇᐊᐧᐸᑕᐣ ᓂᐦᓱᑭᔑᑲ 
ᒋᑌᐱᓭᔭᓂᐣ ᐅᑫᐧᓂᐊᐧᐣ ᑫᑯᓇᐣ. ᐁᑲᐧ ᐃᐧᑕᐱᒪᑕᐧ ᐅᑫᐧᓂᐊᐧᐠ 
ᑭᑎᐯᐣᒋᑫᐃᐧᐣ ᑫᑯᓀᓇᐣ ᒪᔭᑦ ᑫᑯᓇᐣ ᑲᓇᑕᐁᐧᐣᑕᒣᐠ 
ᑲᐃᐧᒋᐦᐃᑯᐣ ᐊᓂᐣ ᑫᐃᔑᑲᐧᔭᒋᑲᑕᒪᓂᐣ ᑭᒋᐃᔑᓭᐃᐧᓇᐣ.
ᐁᑲᐧ ᑭᐡᐱᐣ ᐊᐱᐣ ᐊᑕᐁᐧᓭᐠ ᐁᑲᐧ ᐱᑦᐸᐣᒋᑲᓀᐢ ᐁᔭᐸᒋᑐᔭᐣ 
ᐃᐡᑯᑌ ᑕᐊᔭᒪᑲᐣ ᐃᐃᒪ ᑭᐊᐧᑲᐦᐃᑲᓂᐠ ᐁᑲᐧ ᑲᐃᐧᐣ ᐊᐸᒋᑐᐣ 
ᑭᐱᑦᐸᐣᒋᑲᓀᐢ ᐃᐃᒪ ᐱᑎᑲᒥᐠ ᑲᐃᔑᑕᔭᐣ. ᐅᑫᐧᓂᐊᐧᐣ 
ᐱᑦᐸᐣᒋᑲᓀᓴᐣ ᐱᒋᐳᐊᐧᐸᓯᐣ ᐅᒋᐅᔑᐅᒪᑲᓄᐣ ᐁᑲᐧ ᒪᐊᐧᐨ 
ᑕᑭᒋᑐᑕᐁᐧᒪᑲᐣ ᐃᐃᒪ ᑭᐊᐧᑲᐦᐃᑲᓂᐠ.
ᐁᑲᐧ ᒣᑲᐧᐨ ᐊᐱᐣ ᐁᑲᐧᔭᒋᑲᑕᒪᓂᐣ ᐅᑫᐧᓂᐊᐧᐣ ᑭᒋᐃᔑᓭᐃᐧᓇᐣ, 
ᑫᒋᓇᐨ ᑲᐧᔭᐠ ᒪᒥᑎᓀᐣᑕᐣ ᐊᐣᑎ ᑫᐅᒋᑭᓯᓴᒪᐣ ᑭᐊᐧᑲᐦᐃᑲᐣ 
ᒥᓇ ᑲᐧᔭᐠ ᒋᑲᐧᔭᒋᑐᔭᓂᐣ ᒥᓴᐣ ᒥᓇ ᐳᑕᐊᐧᓂᐱᒥᑌ.
ᐊᐊᐧᔑᒣ ᐃᐧᑭᑫᐣᑕᒪᐣ, ᐅᐅᒪ ᐃᔑᒪᓯᓇᐦᐃᑫᐣ  
ACWinfo@slfnha.com

ᑲᐃᔑᓇᑭᐡᑭᑲᑌᑭᐣ ᐅᐅᐁᐧ ᑕᔑᑫᐃᐧ ᒥᓄᔭᐃᐧᓇᐣ

ᐊᓂᔑᓈᐯᐋᐧᑎᓯᐃᐧᐣ   

ᕊᑭᑐᓐ ᑭᑕᐊᓂᔑᓇᐯᒧᐎᓐ
SAA-KIH-TOON-KIT-ANISHINABEMOWIN 

LOVE YOUR LANGUAGE

ᓂᐦᑲᐠ ᐱᒥᐦᐊᒨᐠ
Nihkak pimihamook

Geese are flying

ᑲᐧᓑᑫᐧᐱᓀ
Kwashkwepine

Fishing

ᒦᑲᓇ
Miikana

Road

ᒪᐦᑲᐧ
Mahkwa

Bear

ᐁᑲᐧ ᓂᔓᓴᑊ ᐱᒧᒋᑫᐃᐧᐣ (SLFNHA) ᐊᓄᑭᓇᑲᓇᐠ 
ᑭᐃᐧᒋᑕᐧᐊᐧᐠ ᒋᒥᓇᑲᓄᐊᐧᐨ ᑭᑭᓇᐧᒋᒋᑫᐃᐧ ᐯᐸᓄᐣ 
ᐅᐅᒪ ᑲᑭᐅᒋᐸᑭᑎᓂᑲᑌᐠ ᔭᐧᕑᐠ ᔪᓄᐯᕑᓯᑎ. 
ᐁᑲᐧ ᐅᐅᐁᐧ ᐱᒧᒋᑫᐃᐧᐣ ᑲᑭᒥᓇᑲᓄᐊᐧᐨ ᒪᐡᑭᑭᐃᐧ 
ᐊᓄᑭᓇᑲᓇᐠ ᒥᓇ ᑕᐱᐡᑯᐨ ᑲᐃᐧᑭᑫᐣᑕᒧᐊᐧᐨ ᐅᑫᐧᓂᐊᐧᐣ 
ᐊᓄᑭᐃᐧᓇᐣ ᐅᐅᒪ ᒪᐡᑭᑭᐃᐧ ᐱᒧᒋᑫᐃᐧᓂᐠ ᒥᓇ 
ᑲᑐᒋᑲᑌᐠ ᑲᐃᐧᒋᔭᑲᓄᐊᐧᐨ ᐊᐃᐧᔭᐠ/ᐅᑕᑯᓯᐠ ᐁᑲᐧ 
ᑎᐯᐣᒋᑫᐃᐧᓇᐣ.
ᐁᑲᐧ ᐱᒧᒋᑫᐃᐧᐣ (SLFNHA) ᑲᐧᔭᐠ ᐅᐃᐧᒋᔭᐣ 
ᒥᓄ ᐃᐧᒋᐦᐃᐁᐧᐃᐧ ᐊᓄᑭᓇᑲᓇᐣ ᑲᐧᔭᐠ ᒋᐃᐧᒋᔭᐊᐧᐨ 
ᐅᑕᑯᓯᐣ ᒥᓇ ᑕᔑᑫᐃᐧᓂᐠ ᑲᐅᒋᓭᓂᐨ ᑕᐱᓀᑲ ᒥᐡᑕᐦᐃ 
ᑫᑯᓇᐣ ᑕᑲᐧᓄᐣ ᐅᐅᒪ ᒪᐡᑭᑭᐃᐧ ᐱᒧᒋᑫᐃᐧᓂᐠ. ᐁᑲᐧ 
ᐱᒧᒋᑫᐃᐧᐣ (SLFNHA) ᓴᑲᓱ ᐊᑯᓯᐃᐧ ᐊᓄᑭᓇᑲᓇᐠ 
ᐅᑐᑕᐱᓇᓇᐊᐧ ᐅᐅᐁᐧ ᐱᒧᒋᑫᐃᐧᐣ, ᐁᐦᐊ ᑲᔦ 
ᐱᒧᒋᑫᐃᐧᐣ ᑲᓂᑲᓂᐡᑲᐠ, ᒥᓇ ᐅᐅᒪ ᑲᐅᒋᐱᒧᒋᑲᓂᐊᐧᐠ.

ᐊᑯᓯᐃᐧ ᐊᓄᑭᓇᑲᓇᐠ 
ᑲᒥᓇᑲᓄᐊᐧᐨ ᑭᑭᓇᐧᒋᒋᑫᐃᐧᐣ

ᑭᓂᑲᐧᓂᔭᐦᐃᐠ ᓂᒥᐃᐧᐣ ᐃᔑᓭᐃᐧᐣᑭᓂᑲᐧᓂᔭᐦᐃᐠ ᓂᒥᐃᐧᐣ ᐃᔑᓭᐃᐧᐣ
ᐁᑲᐧ ᑭᓂᑲᐧᓂᔭᐦᐃᐠ ᓂᒥᐃᐧᐣ ᐃᐃᒪ ᑎᕑᐊᔾᑎᐣ, ᐅᐣᑌᕑᐃᔪ 
ᒣᑲᐧᐨ ᒥᑭᓯᐱᓯᑦ 13, 2024 ᒪᐊᐧᐨ ᑭᒧᓀᐣᑕᑲᐧᐣ 
ᑲᐊᐣᑎᐱᑲᐠ ᑲᑭᓂᑲᒧᓇᓂᐊᐧᐠ ᒥᓇ ᑲᑭᓂᒥᓇᓂᐊᐧᐠ!
ᐁᑲᐧ ᒥᑫᐧᐨ ᓂᑎᓇᒥᓇᐠ ᑲᑭᓇ ᐊᐧᐃᔭᐠ ᑲᑭᐱᔕᐊᐧᐨ, ᐁᐦᐊᐠ 
ᑲᔦ ᑲᑭᐱᒪᑯᐁᐧᐸᐦᐃᑫᐊᐧᐨ ᒥᓇ ᑲᑭᑲᓇᐊᐧᐳᐊᐧᐨ ᐁᐧᑎ 
ᑭᐁᐧᑎᓄᐠ ᑕᔑᑫᐃᐧᓇᐣ ᑲᑭᐅᒋᓭᐊᐧᐨ ᐅᐅᒪ ᑭᐁᐧᑎᓄᐠ 
ᑕᔑᑫᐃᐧᓇᐣ ᑭᒋᐱᒪᑯᐁᐧᐸᐦᐃᑫᐃᐧᓂᐠ.
ᐁᑲᐧ ᒥᑫᐧᐨ ᓂᑎᓇᒥᓇᐠ ᐅᓂᑲᒧᐠ, ᐅᐃᐧᒋᐦᐃᐁᐧᐠ, ᒥᓇ 
ᐅᑲᓄᒋᑫ, ᐊᐦᐃᐠ ᑲᑭᐅᒋᓭᐊᐧᐨ ᑭᐁᐧᑎᓄᐠᓀᑲᐱᐦᐊᓄᐠ 
ᐅᐣᑌᕑᐃᔪ, ᒪᓇᑐᐸ, ᐁᑲᐧ ᒥᓂᓱᑕ, ᑲᑭᐱ ᐃᐧᒋᐦᐃᐁᐧᐊᐧᐨ 
ᐅᐅᐁᐧ ᑲᑭᑐᒋᑲᑌᐠ.

ᐁᑲᐧ ᒥᓇ ᓂᓇᓇᑯᒪᒥᓇᐠ ᑲᑭᓇ (SLFNHA) ᐊᓄᑭᓇᑲᓇᐠ 
ᒪᐊᐧᐨ ᒥᐡᑕᐦᐃ ᑲᑭᑭᒋᐊᓄᑭᐊᐧᐨ, ᐁᐦᐊ ᑲᔦ ᑎᑌᕑ 
ᓯᓇᐊᐧᑊ ᐅᐅᐁᐧ ᑲᑭᓂᑲᓂᐡᑲᐠ ᒥᓇ ᑲᑭᐊᐧᐁᐧᓇᑐᐨ ᐅᐅᐁᐧ 
ᑲᑭᑐᒋᑲᑌᐠ!
ᐁᑲᐧ ᐃᐡᑲᐧᔭᐨ, ᓂᓇᓇᑯᒪᒥᓇᐠ ᑯᑕᑭᔭᐠ ᐊᐃᐧᔭᐠ 
ᑲᑭᐃᐧᒋᑐᐊᐧᐨ ᐅᐅᐁᐧ ᑲᑭᑐᒋᑲᑌᐠ: ᐊᐧᓂᓇᐊᐧᑲᐠ 
ᐊᓂᔑᓇᐯᐃᐧ ᒥᓄᔭᐃᐧᐣ ᐅᑭᒪᐃᐧᐣ, ᑎᐸᐣ ᐱᒧᒋᑫᐃᐧ 
ᐱᒧᐣᑎᓱᐃᐧᐣ, ᑫᐣᓇᐧᕑᐊ ᐅᑭᒪᑲᓇᐠ ᐃᐧᑕᒪᑫᐃᐧᐣ, ᑎᕑᐊᔾᑎᐣ 
ᐊᓂᔑᓇᐯᐃᐧ ᐃᐧᒋᐦᐃᐁᐧᐃᐧᑲᒥᐠ, D&S ᐊᓄᑭᐃᐧᑲᒥᐠ, 
ᐁᐡᑲᔾᑫᕑ, ᐁᑲᐧ ᐸᔾᔦᕑᐱᓫᐊᔾ.

